Tekste: Gesang 159: 3; Efesiérs 1:2, 1983; Gesang 180; 2 Timoteus 3: 1-17, 1983; 2 Korintiérs 13: 13,

1983.

Fokus teks: Matteus 3:13—-17; Markus 1:9-11; Lukas 3:21-22; Johannes 1:29-34, 1983.
Liedere: Gesang 179: 1-3; VONKK 347: 1-4; Gesang 247: 1; Gesang 538: 1-3; VONKK 73: 1-4.

AANKONDIGINGS:

DIE BYBEL GENEES projek:

Dankie vir jou bydra om die Bybel in Suid-Afrika en
selfs reg oor die wéreld te versprei!

Jou bydra kan help om die Woord van God in iemand
se hand te plaas. Op hierdie manier is ons besig met
missionale kerkwees.

Bring R5 stukke in die houertjie en bring alle brons
geld waarop jy jou hande kan Ié.

Ons gemeente het reeds R977.36 vir 2026 belé.
Gelukkige Verjaarsdag aan: Elizma van Staden,
Dinsdag 20 Januarie / Hannetjie Prinsloo, Saterdag
24 Januarie. Vir hierdie spesiale dag wens ons julle
alles van die beste toe!

Die BURGER-KUIER-OGGEND vind hierdie jaar
plaas op Sondag 22 Februarie na die erediens. Vir
R100 kry jy twee kaasburgers! Kry jou kaartjie deur
jou naam op die lys in die kerkkantoor te gaan skryf
en die R100 per kaartjie te betaal. Ons gaan lekker

kuier!

Tekste: Gesang 159: 3; Efesiérs 1:2, 1983; Gesang 180; 2 Timoteus 3: 1-17, 1983; 2 Korintiérs 13: 13,

Fokus teks: Matteus 3:13—-17; Markus 1:9-11; Lukas 3:21-22; Johannes 1:29-34, 1983.

LIEF & LEED:

Tannie Rina McLoughlin het op Sondag 11 Januarie
‘n beroerte gehad. Sy is daarna in die Boksburg
Benoni Hospitaal opgeneem. Ons bid vir haar herstel
en beterskap toe.

Jannie Steyn, ‘n vorige lidmaat van ons gemeente, is
op 30 Desember 2025 oorlede aan kolon kanker. Hy
is op Vrydag 9 Januarie 2026 begrawe. Ons wens sy
vrou Alta, die gesin, familie en vriende sterkte toe.
Jasper Willers, nog ‘n vorige lidmaat van ons
gemeente en man van ons gewese orrelis Sandra, is
tans baie siek aan asbesstof kanker. Ons gebede
gaan na Sandra, die kinders, kleinkinders, familie en
vriende.

Johanné Bornman het matriek geslaag met een
onderskeiding en universiteitstoelating.

Elzé Bornman het matriek geslaag met ses

onderskeidings en matriek toelating.

EPIFANIE: CHRISTUS IN ONS WERELD
Jesus se doop
Tekste: Gesang 159: 3; Efesiérs 1:2, 1983; Gesang 180; 2 Timoteus 3: 1-17, 1983; 2 Korintiérs 13: 13,
1983.
Fokus teks: Matteus 3:13—-17; Markus 1:9-11; Lukas 3:21-22; Johannes 1:29-34, 1983.
Liedere: Gesang 179: 1-3; VONKK 347: 1-4; Gesang 247: 1; Gesang 538: 1-3; VONKK 73: 1-4.

KLOK:
God is in sy tempel; hemelpoorte bewe, almal buig voor

Hom wat lewe!

TOETREDE:
Ons gaan nou staan vir ‘n toetrede lied (Gesang 179: 1-3

~ Vader in die hemel), die votum, seéngroet en ‘n
Lofgesang (VONKK 347: 1-4 ~ Heer, u kerk oor al die

eeue wil u goedheid graag gedenk).

Gesang 179: 1-3 ~ Vader in die Hemel

VOTUM:
Eer aan die Vader en die Seun en die Heilige Gees, soos

dit was aan die begin, toe en so ook nou en van ewigheid

tot ewigheid. Amen.

SEEN:
Efesiérs 1: 2, 1983: Ek bid dat God ons Vader en die Here

Jesus Christus genadig sal wees vir julle (lees: ons) en

dat Hy vir julle (lees: ons) vrede sal gee.

LOFLIED:
VONKK 347: 1-4 ~ Heer, u kerk oor al die eeue wil u

goedheid graag gedenk.

Moenie skynheilig wees nie ...
Ons leef in ‘n skynheilige wéreld. Alles gaan oor

voorkoms en voorgee. \Wanneer mense vir ons vra hoe
gaan dit, antwoord ons sonder om te dink: Goed, dankie,
en dikwels is dit net om die skyn van ons lewens voor te
hou. Alles moet mos goed en reg lyk. Hierdie skyn
bestaan skemer ook deur na ons geloofslewe. Volgens
die 1013-opname is meer as 80% van alle Suid-
Afrikaners Christene. Hoekom Iyk ons verhoudings en

samelewing dan nie so nie. Uiterlike skyn. Paulus

waarsku in 2 Timoteus 3 vir Timoteus, die jong dominee,

teen die gevare van skynheiligheid (skyngodsdiens).

2 Timoteus 3: 1-17
1Dit moet jy weet: in die laaste dae sal daar swaar tye

kom. 2Die mense sal selfsugtig wees, geldgierig,
grootpraterig en verwaand, beledigend teenoor hulle
medemense en ongehoorsaam aan hulle ouers,
ondankbaar en ongodsdienstig; shulle sal liefdeloos en
onversoenlik wees, kwaadpraters, bandeloos en wreed,
sonder liefde vir die goeie; shulle sal verraaiers wees,
roekeloos en hooghartig. Hulle sal eerder liefde vir genot
hé as liefde vir God. sHulle sal nog die uiterlike skyn van
die godsdiens hé, maar die krag van die godsdiens sal
hulle nie ken nie. Bly weg van sulke mense af. ¢Party van
hulle dring in die huise in en kry liggelowige vroue wat met
sonde belaai is en deur allerlei sinlike begeertes gedryf
word, in hulle mag, 7vroue wat altyd iets wil leer, maar tog
nooit tot die kennis van die waarheid kan kom nie. gNet
soos Jannes en Jambres hulle teen Moses verset het, so

verset hierdie mense hulle teen die waarheid, mense wat

in die verstand verward is en in die geloof 'n mislukking.
oMaar hulle sal nie ver kom nie, omdat hulle dwaasheid
vir almal duidelik sal wees, net soos dit die geval was met
Jannes en Jambres.

ioMaar jy het my nagevolg in leer, lewenswandel en
lewensdoel, in geloof, geduld, liefde en volharding, 11in
vervolging en ontbering soos my te beurt geval het in
Antiogie, lkonium en Listra. Watter vervolging moes ek
nie alles verduur nie! Maar die Here het my uit almal
gered. 12AImal wat in Christus Jesus toegewy aan God wil
lewe, sal ook vervolg word. 13sMaar goddelose mense en
bedrieers sal voortgaan van kwaad tot erger. Hulle mislei
ander en word self mislei.

14sMaar jy, bly by wat jy geleer het en wat jy vas glo. Jy
weet tog wie jou leermeesters was 1sen jy ken van kleins
af die heilige Skrif. Dit kan jou die kennis bybring wat tot
verlossing lei deur die geloof in Christus Jesus. 1eDie hele
Skrif is deur God geinspireer en het groot waarde om in
die waarheid te onderrig, dwaling te bestry, verkeerdhede

reg te stel en 'n regte lewenswyse te kweek, 17sodat die

EPIFANIE: CHRISTUS IN ONS WERELD
Jesus se doop
Tekste: Gesang 159: 3; Efesiérs 1:2, 1983; Gesang 180; 2 Timoteus 3: 1-17, 1983; 2 Korintiérs 13: 13,
1983.
Fokus teks: Matteus 3:13—-17; Markus 1:9-11; Lukas 3:21-22; Johannes 1:29-34, 1983.
Liedere: Gesang 179: 1-3; VONKK 347: 1-4; Gesang 247: 1; Gesang 538: 1-3; VONKK 73: 1-4.

man wat in diens van God staan, volkome voorberei en

toegerus sal wees vir elke goeie werk.

Geliefdes; kom ons bely ons skuld, terwyl ons net so bly
sit, met die sing van Gesang 247 ~ Heer, wees ons
genadig. Ons sing eers die Afrikaanse woorde en dan die

Griekse woorde.

SKULDBELYDENIS: Gesang 247: 1 ~ Heer, wees ons
genadig

GEBED: Geloofsbelydenis

PREEK:
Soos wat ek ouer en ouer word, leer ek meer en meer van

die Bybel. So verstaan ek dat die Bybel geskryf is om ons
meer van God drie-enig te leer. Vandag lees ons die
verhaal van Jesus se doop en ons leer uit hierdie

gedeelte meer oor die doel van Jesus se koms.

Ons lees dat Jesus in die Jordaanrivier gedoop is. Die
Jordaanrivier is een van die belangrikste riviere in die
Bybel en speel 'n besondere rol in God se
heilsgeskiedenis. Dié rivier vloei deur die land Israel en
was vir die volk 'n plek van oorgang en nuwe begin — dit
is byvoorbeeld waar Israel onder Josua die Beloofde
Land binnegegaan het. God hoor die hulpgeroep van die
Israeliete in Egipte. God bevry die volk op wonderbaarlike
wyse. Laat hulle droogvoets deur die Rooi See ftrek.
Verwoes die magte weermag van die Egiptenare. Vir
veertig jaar lei God die volk deur die woestyn tot by die
Jordaanrivier. Ons ken almal die geskiedenis van die
verspieders wat die land gaan verken het, die leierskap
se twyfel en God wat hulle deur die Jordaanrivier die
beloofde land inlei. Die rivier is ‘n simbool van God se

omgee en nuwe begin met die ongehoorsame en

twyfelende volk.

Juis in hierdie rivier word Jesus gedoop, nie in 'n paleis of
tempel nie, maar in die openbaar, tussen gewone mense.

Ek wil amper sé: vir gewone mense. Deur Hom in die

Jordaan te laat doop, verbind Jesus Hom met God se volk
en met mense wat bekering nodig gehad het. Die Jordaan
word so 'n teken van God se genade: 'n plek waar God
nuwe lewe begin en waar sy verlossingspad sigbaar

word.

In die doop van Jesus kyk ons nie net terug na 'n
historiese gebeurtenis nie. Ons kyk in die hart van God.
Ons hoor wie Jesus werklik is — Redder, Raadsman,
Verlosser. En ons hoor terselfdertyd ook wie ons is —
mense wat leef uit genade, mense wat ingesluit word in

God se verlossingswerk.

Al vier die evangelies vertel die verhaal van Jesus se

doop:

Matteus 3:13-17
13ln daardie tyd het Jesus van Galilea af na Johannes toe

by die Jordaan gekom om deur hom gedoop te word.
1sMaar Johannes het dit probeer verhinder deur te sé: “Ek

moet eintlik deur U gedoop word, en U kom na my toe?”

1sJesus het hom geantwoord: “Nogtans moet jy dit nou
doen, want op hierdie manier moet ons aan die wil van
God voldoen.”

Daarna het Johannes ingestem. 1sJesus is toe gedoop en
het dadelik daarna uit die water gekom. Meteens het die
hemel bokant Hom oopgegaan, en Hy het die Gees van
God soos 'n duif sien neerdaal en op Hom kom. ¢7Daar
was ook 'n stem uit die hemel wat gesé het: “Dit is my

geliefde Seun. Oor Hom verheug Ek My.”

Markus 1:9-11
sJesus het in daardie selfde tyd van Nasaret in Galilea af

gekom, en Hy is deur Johannes in die Jordaan gedoop.
1oNet toe Hy uit die water kom, het Hy die hemel sien
oopskeur en die Gees soos 'n duif na Hom toe sien
neerdaal. 11Daar was ook 'n stem uit die hemel: “Jy is my

geliefde Seun. Oor Jou verheug Ek My.”

Lukas 3:21-22
o1Toe al die mense hulle laat doop het, is Jesus ook

gedoop, en terwyl Hy staan en bid, het die hemel

oopgegaan 22en het die Heilige Gees in sigbare gestalte
soos 'n duif op Hom neergedaal. Daar was ook 'n stem uit
die hemel: “Jy is my geliefde Seun. Oor Jou verheug Ek
My_”

Johannes 1:29-34
o9Die volgende dag sien Johannes vir Jesus na hom toe

kom. Hy sé toe: “Daar is die Lam van God wat die sonde
van die wéreld wegneem! 3oDit is Hy wat ek bedoel het
toe ek gesé het: ‘Na my kom daar 'n Man wat my voor is,
want Hy was voor my reeds daar.’ 31Ek het self ook nie
geweet wie Hy is nie, maar ek het gekom en ek doop met
water sodat Hy aan Israel bekend gestel kan word.”

2Verder het Johannes getuig: “Ek het duidelik die Gees
soos 'n duif uit die hemel sien kom, en Hy het op Hom
gebly. 33Ek het self ook nie geweet wie Hy is nie, maar
God wat my gestuur het om met water te doop, het vir my
gesé: ‘Die Een op wie jy die Gees sien kom en bly, dit is
Hy wat met die Heilige Gees doop.’ 34Ek het dit self gesien

en daarom getuig ek: Hy is die Seun van God.”

Gemeente, al vier hierdie evangelies vertel van Jesus se
doop, maar elkeen doen dit op ‘n ander manier. Net soos
vier verskillende mense dieselfde saak op Vvier

verskillende maniere sal bespreek.

Daar is wel ‘n klompie ooreenkomste:

e Jesus word deur Johannes die Doper gedoop.

e Dit gebeur in die Jordaan.

¢ Die hemel gaan oop.

¢ Die Heilige Gees daal neer, sigbaar soos 'n duif.

e Daar is 'n goddelike bevestiging van Jesus se identiteit.

Maar elke evangelis laat ook iets uniek uitstaan. Matteus
beklemtoon dat Johannes huiwerig is om Jesus te doop.
Markus gebruik nie detail nie. Daar is geen gesprek
tussen Jesus en Johannes nie. Net die feit: Jesus kom,
Jesus word gedoop, en God openbaar Homself. Lukas
voeg 'n besonder belangrike detail by: Jesus bid.
Johannes vertel nie die doop self nie, maar die getuienis
daarna: “Daar is die Lam van God wat die sonde van die

wéreld wegneem.”

Jesus kom na die Jordaanrivier om deur Johannes
gedoop te word. Johannes se doop was 'n doop van
bekering. Jesus het nie bekering nodig gehad nie.
Waarom staan Hy dan in die ry saam met ander sondaars
om deur Johannes gedoop te word? Die antwoord Ié in

Matteus se woorde: “om alle geregtigheid te vervul.”

Jesus identifiseer Hom volkome met ons menslike
bestaan. Hy staan waar ons staan. Hy neem ons plek in
— nie net aan die kruis nie, maar reeds hier, in die water
van die Jordaan. Die doop is die begin van die pad wat lei

na Golgota.

Die kerk vier die doop van Jesus tradisioneel in die
Epifanietyd. Epifanie beteken: openbaring. In hierdie tyd
word gevier dat God Homself in Christus aan die wéreld
openbaar. In die vroeé kerk is Jesus se doop dikwels
saam met sy geboorte en sy eerste wonderwerke gevier.
Later het dit 'n eie plek in die liturgiese kalender gekry. In

die reformatoriese tradisie is die fokus verskuif na die

verkondiging van die Woord, en die doop as teken van

God se genade.

Die doop van Jesus kan nie los van sy dood verstaan
word nie. Die pad wat by die Jordaan begin, eindig op
Golgota. Johannes sé dit duidelik: “Daar is die Lam van
God wat die sonde van die wéreld wegneem.” Jesus se
doop is 'n profetiese teken van sy sterwe: Soos Hy in die
water afdaal, sal Hy later afdaal in die dood. En soos Hy

uit die water opkom, sal Hy uit die graf opstaan.

As ons die vier evangelies saam hoor, kan ons dit as een
belydenis saamvat:

Jesus, die Seun van God, kom in gehoorsaamheid na die
Jordaan.

Hy staan in die plek van sondaars.

Die hemel gaan oop, die Gees rus op Hom,

en die Vader verklaar Hom as sy geliefde Seun.

Hy is die Lam van God wat die sonde van die wéreld

wegneem.

Gemeente, die doop van Jesus herinner ons: God se
genade begin nie by ons nie. Dit begin by Hom. Voordat
ons iets kon doen, het God reeds gepraat: “Jy is my
geliefde Seun.” ~ Hierdie troos het oorgekom na elkeen

van ons se skouers.

Amen.

SLOTSANG:
Gesang 2528: 1-3: 1-3 ~ Leer my u wil , Heer.

SEEN: Staan
2 Korintiers 13: 13, 1983: Die genade van die Here Jesus

Christus, die liefde van God en die gemeenskap van die

Heilige Gees sal by ons almal wees. Amen.

WEGSENDING: Staan
Gesang 207: 1-3 ~ Eer aan die Vader.

